
1. ATACHE: (n.). Papa Dok te gen yon ekip solid ki t ap fe yon travay pou
kore gouvénman | lan. Mesye sa yo te rele «makout». Yo te divize an
gwoup tou; pa egz., S.D (Sevis Detache), se te yon seri «makout lou» sou
Papa Dok ak Janklod yo te detache nan de tan twa mouvman pou al fé yon
misyon. Sou gouvenman jal (jeneral) AVRIL lq, li te gen nég tou ki t ap fé
tip travay makout yo t ap fe sou Papa Dok, men yo pa t rele yo 'makout’.
Dabitid, 'makout’ yo te toujou gen abiman pa yo sou Papa Dok; yo te
toujou pote yon «gwo ble». Donk, li te fasil pou pep la te rekonet yo. Jal
Avril vin itilize yon 10t estrateji: ‘atache’ yo pa t gen inifom; setadi anpil
moun pa t ka rekonét yo amwenke yo te nan menm klan ak yo. Mesye sa yo
pa t manje anyen frét; yo te fe tout posib yo pou teworize pep la pou | te
ka rete bouch femen sou sitiyasyon peyi a l& jal la te sou pouvwa. [De

atache fék sot la a; yo déye yon moun.]

2. BANBOCH DEMOKRATIK: (fr.). Jal Nanfi te itilize fraz sa a anpil fwa
l& li te nan tét pouvwa a. Pou blofe pep la; li te toujou fe konnen se
gouvenman li an ki yon gouvenman kote demokrasi reye. Byenke apre
«dechoukay 1986 la» pep la te fé yon ti respire pou | te kapab esprime |,

sa pa t vle di pou otan yon moun te ka pale jan | vle. Te gen yon estrateji



«bay pwason liy» oubyen «rale sou kod» pou te kapab kontwole medya a

yon fason pi klasik. [Banboch tafya pa banboch demokratik.]

3. BOURIK CHAJE: (n.). Granmoun Ayisyen renmen pale an pawoli oubyen
an daki; yo itilize «pawdl granmoun» anpil le y ap pale. Sa fe pati kilti
ayisyen nan. Tout Ayisyen tande pwoveéb sa a: «Bourik chaje pa kanpe».
Alvin P. ADAMS, yon anbasadé meriken, te di pwoveb sa a nan diskou | I¢ li
te fek rive Ayiti; sa vle di: li gen yon misyon | vin akonpli ald li pa nhan pedi
tan. Tout moun konnen kijan klima politik la te ye nan ane katreven yo
Ayiti. [Toutan '‘Bourik Chaje' nan palé.]. Tém 'bourik chaje' a vin refere

anpil fwa a «anbasadé meriken yo voye Ayiti».

4. BRASA WOUJ: (n.). Kriminel ki te antre nan «Legliz Senjanbosko» nan
dat 11 septanm 1988 pou te boule legliz sa a. Yo ponyade, touye kek moun
ki te ladan. Yo rele bandi sa yo '‘Brasa Wouj' paske yo te gen yon brasa
wouj pou lot asasen parey yo te kapab distenge yo. [Gwo Chile te youn nan

Brasa Wouj yo.]

5. DECHOUKAY: (n.). Netwayay konple (telke yon té avan yo komanse
plante |) [Konbit la ap fe yon 'dechoukay' nan té a avan yo komanse
plante.]. b) pwopte pou retire tout vye kras. c) mekontantman anpil
Ayisyen nan dat 7 fevriye 1986 pou te derasinen anpil makout ki t ap

kraze brize (sou diktati a); youn nan fason yo te fé sa, se te «pe lebren»



yo te ba yo. ['Dechoukay’ la poko fini.. (refren yon chante popilé sanba

Manno Charlemagne)]. Fé yon ‘dechoukay’ (fr. fam.)

6. DECHOUKE: (v.tr.). derasinen. s: rache. [Yo komanse 'dechouke’ te a
avan yo plante.]. 2. revoke, kase yon moun nan travay. || rechouke, repran
(yon moun ki te revoke, kase nan yon travay). [Yo 'dechouke’ yon dal
anplwaye Kontribisyon ki te nan magouy. 3. fe yon dechoukay. [Yo te

‘dechouke’ anpil Makout an 1986.]. 'dechouke’ yon Makout (fr. fam.)

7. DECHOUKE: (n.). Mo sa a vin an vdg apre dechoukay 7 fevriye 1986 la.
Mo ‘dechoukeé’ a refere a plizye gwoup moun ki t ap dechouke makout ak
kay yo, non selman nan kapital peyi a (Potoprens) men an pwovens tou. [Se

selman makout potovi ‘dechouke’ yo te dechouke.]

8. DIZYEM DEPATMAN: (fr.). Jeografikman palan, Ayiti divize an '9
depatman’; 'dizyém depatman' se yon fraz ki vin popile nan diskou
prezidan Jean-Bertrand Aristide pandan kanpay prezidansyel li (oktob -
desanm 1990). Li itilize fraz sa a pou refere a tout Ayisyen k ap viv l6tbo
dlo. [Y ap viv lontan nan 'dizyem depatman’ an.]. [Aristide se premye
prezidan ki te resevwa 'dizyém depatman’ an nan pale.]. ['Dizyem
depatman’ an te komanse voye Ayiti monte.]. [Li gen dizan depi | ap viv nan

'dizyem depatman’ an.]. var: «dizyém nan».



9. ELEKSYON BIDON: (fr.). Fraz ki refere a tout eleksyon magouy ki t
ap eseye fet apre dat 7 fevriye 1986. Sot eleksyon sa yo pa t an fave pép
ayisyen an men yon ti gwoup moun ki te sipote ansyen diktate a e ki
renmen koripsyon pa ta janm renmen weé yon bonjan eleksyon lib e libé fet

kote pép la ta vote kandida ki nan gou |. [Magouyé renmen ‘eleksyon

bidon'.]

10. ELEKSYON FO MAMIT: (fr.). Fo eleksyon. s: eleksyon bidon,
eleksyon magouy, eleksyon tét chat. Kek politisyen kouweé K-Plim (Evens
PAUL) itilize fraz sa a nan diskou pou refere a 'eleksyon magouy'. [Se

kandida magouye selman ki pral pran pa nan ‘eleksyon fo mamit' la.]

11. ELEKSYON MASKARAD: (fr.). Fraz Roger LAFONTANT itilize nan
diskou | (jounen 7 janvye 1991) pou te refere a eleksyon 16 Desanm 1990
la. Lwa te danse nan tet li lefét se te Jean-Bertrand ARISTIDE (Titid) ki
te eli prezidan. Kek lot moun ki pa t patizan Titid vin itilize tém sa a apre
pou montre eleksyon 16 Desanm 1990 la pa t enpotan. [Magouyé yo di

eleksyon 90 la te yon ‘eleksyon maskarad'.]

12. ELEKSYON TET CHAT: (fr.). fo eleksyon. s: eleksyon bidon, eleksyon
fo mamit, eleksyon magouy. [Anpil moun di eleksyon 1988 la fe yon

‘eleksyon tet chat' ]



13. FO KOK: (n./ fr.). Aparéy seksyél yo fabrike e ki sanble ak yon vré
ogan seksyel. [L ap jwe ak yon ‘fo kok']. 2. Yon seri opdtinis pandan kanpay
prezidansyel Jean-Bertrand Aristide (1990). Fraz sa a vin itilize tou apre
Jean-Bertrand Aristide te monte nan tét pouvwa a kom premye prezidan
demokratik nan dat 7 fevriye 1991. Gwoup opotinis sa yo kouri konveti nan
relijyon lavalas pou pa pedi opotinite yo. Yo paret sou fom demokrat tou
pou pep la ka kwe yo. ['Fo kok' sa yo paret pi Lavalas ke Titid.]. [Apre
eleksyon 16 Desanm nan, yon dal ‘fo kok' konveti nan lavalas.] 3. Espyon
lot pati politik ki enfiltre kan Lavalas la. [Pa fe yo konfyans; se ‘fo kok' yo
yel]. ['Fo kok' sa yo se yon dal opdtinis.]

14. GOUVENMAN LAVALAS: (fr.). Tém ki refere a gouvénman Jean-
Bertrand Aristide la. Fraz sa a vin pran tou yon lot dimansyon nan
komansman ane 1991 apre Aristide monte sou pouvwa: gouvenman pep,
gouvenman popilé. [‘Gouvenman Lavalas' la rekonét yon «dizyem

depatman».]. [Lapres pa t gen baboukeét sou ‘gouvenman Lavalas' la.]

15. IPOKRIT YO SEZI: (fr.). Youn nan eslogan Jean-Bertrand Aristide
te ililize pandan kanpay prezidansyel li (oktob - desanm 1990). Aristide fe
referans a tout moun ki pa t renmen | (kom yon aktivis ayisyen estraddine
ki riske vi | pou yon chanjman nan peyi Ayiti). Li te itilize eslogan sa a tou
pandan kanpay |i nan dizyem depatman an. ['Ipokrit yo sezi' le yo tande

Titid kandida.]



16. KE MAKAK: (fr.). Fraz ki soti nan yon diskou Jean-Claude DUVALIER
(Bebe Dok) te feé le tansyon politik Ayiti a te monte sét wote. Pep la, depi
avan ane 1986, te komanse bat chalbari déye Divalye pou | te bay pouvwa
a brid sou kou. Makout yo 1 ap kraze brize |é yo te we pép la kanpe. Anpil
bri t ap kouri di Janklod ale. Lwa pép la te monte nan tet li e pou te eseye
kalme |, Bebe Dok ak madanm li fé yon dénye vizit nan kapital la. Le yo te
rive Mache Anba, pep la te move kou kong. Yo t ap voye eslogan monte;
makout yo te fin dechennen. Diktaté a ak madanm li te di: «Nou la pi red
ke yon ke makak». [«Si se yon 'ke makak' | a kase..» (fraz nan yon chante

popile)]. [«Kou 'ke makak' red konnen se kaka | pral kaka.» (pwov.)]

17. KE MAKAK LA KASE: (fr.). Fraz ki vin itilize apre dat 7 fevriye 1986
pou refere a Bebe Dok ki kite pouvwa a sou presyon pép souvren an. [Se

sélman ke makak la ki te kase (fr. fam.).]

18. KOK KALITE: (n./ fr.). Yon 'kék kalite' se yon kok ki renmen batay.
Kelkeswa kok ki parét devan [, li ta renmen fe yon dyel ak li. [Y ap soufle
tafya sou 'kok kalite' yo.]. ['Kok kalite" a bat kok kayet la ak kok zenga a.].
2. Fraz ki vin pran yon dimansyon politik pandan e apré kanpay elektoral
1990 la. Majorite moun ki te sipote Aristide nan eleksyon an we | kom yon
'kok kalite' ki pa janm pedi yon pari e ki pote laviktwa nan gran batay sa a.

['Kok kalite' a bat 'kok choublak' la.]



19. LAVALAS: (n.). Gwo dlo ki desann ak fos lé lapli tonbe oubyen le gen
move tan. ['Lavalas' pase, li pa enpoze krapo kriye (pwov.).]. 2. «Operasyon
Lavalas»: mouvman politik Jean-Bertrand Aristide te tanmen e t ap
mennen pandan kanpay prezidansyel li (oktob - desanm 1990). Politikman
palan, tém ‘'Lavalas’ la refere tou a «majorite», «espwa pou majorite pep
la». vot lavalas (tém ki itilize premye fwa pandan e apre eleksyon 16
desanm 1990). [Titid ak nou se ‘lavalas’.]. [«Yon sel nou feb, ansanm nou
fo, ansanm ansanm nou se ‘lavalas'» (fraz prezidan Jean-Bertrand

Aristide toujou itilize nan fen diskou I.)]

20. MAGOUY: (n.). Vye mannev, nenpot tenten, move piwet pou atenn yon
bi. [Magouy' yo kontinye ap fet anbachal.]. [Yo kontinye ap fe ‘magouy’.].

[Msye se yon nég ki pa nan 'magouy’.]

21. MAGOUYE: (n.). Moun k ap fe magouy; moun ki viv de magouy; moun ki
renmen magouy; moun ki nan magouy. [Gen anpil politisyen 'magouyé’
Ayiti.]. [Pa okipe yo; se yon dal 'magouyé.]. [Avantay 'magouyé’ se nan

magouy.]

22. MANMAN POUL LA: (fr.). Fraz ki itilize pou refere a prezidan Ertha
Pascal TROUILLOT. Se premye fanm ayisyen ki rive monte chéfdeta nan
istwa Ayiti (nan dat 10 mas 1990). Nan atanta Roger Lafontant («dokte
Mengele») pou | te bay yon koudeta (nuit 6 pou louvri 7 janvye 1991),

Lafontant te deklare se pa yon koudeta men pito yon «pasasyon pouvwa».



Pép la vin konpare pale a ak yon kaloj kote yon manman poul kite yon
pentad antre. Anpil moun di se pa t yon vré koudeta men yon «koudeta»
pito. [[Manman poul la" kite pentad la antre nan kalgj la.]. 2. chante popile
nan kanaval 1991 lan. [Ou tande tout moun ap chante ‘Manman poul la' apre

kanaval.]. [Tout moun te ret ap tann cha ‘Manman poul la'.]

23. MISTE KLIN: (fr.). Fraz ki gen rasin anglé: «Mister Clean» («mouche
netwayaj»). Fraz sa a itilize pou refere a Marc L. BAZIN. Bazin te minis

finans sou gouvénman Jean-Claude la. ['Miste klin' te kandida pou chez

boure a an 1990.]

24. PENTAD: (n.). Zwazo, bet volay.[Pentad’ se yon beét ki malen, pa
konprann ou kapab kenbe | fasil.]. [Chasé a fizye de 'pentad’.]. 2. Sou
gouvenman Papa Dok la, li vin chwazi ‘pentad’ kom yon senbol enpotan.
Moun te ka we yon foto pentad sou lanbi nan anpil bagay ki an rapo ak
gouvenman | lan. Apre atanta Roger Lafontant (dat 6 pou louvri 7 janvye
1991) pou | te bay pouvwa a panzou, anpil Ayisyen te vin we | kom yon
‘pentad’ (yon bet malen). Anplis, tém 'pentad’ la fé pati de «literati makout
yo» e Lafontant te vin pi gwo chef makout sou gouvénman Janklod la.

[Msye tankou yon ‘pentad’ (msye malen anpil).]

25. PE LEBREN: (fr.). Selon kek moun, 'Pé Lebren' se te yon tonton ki te
konn fé reklam pou bon kawotchou e kawotchou sa yo gen yon koulé bren.

Moun te konn we reklam sa a nan televizyon Ayiti. Msye te toujou gen



kawotchou nan kou | 1& | ap fé reklam. Nan dat 7 fevriye 1986, yo te boule
anpil makout. Fason yo te fe sa se te foure yon kawotchou nan tét yo,
wouze | ak gaz epi pase alimet. Se te yon sot revanj, yon fason pou montre
mekontantman yo kont tout abi ak zak malonnet makout yo t ap fe yo pase
sou gouvenman Divalye a. Pa t gen yon gouvenman ki t ap garanti yo jistis;
donk, se konsa yo te fe jistis pa yo. bay yon moun 'pé lebren’ (fr.) (foure
yon kawotchou machin nan tet li pou boule I). [Gwoup dechouke a manke ba

| 'pe lebren’.]

26. RACHE MANYOK: (fr.). Fraz ki refere a rekot manyok lé | bon. Nan
yon seri té di, se fouye yo fouye manyok, men nan té mou oubyen té sab,
yo pa pedi tan fouye manyok la, yo rache |. Gen «manyok anme», gen
«manyok dous» tou. Moun manje manyok dous; yo gendwa bouyi | (nan dlo
oswa nan let) oubyen boukannen | pou manje. Manyok anme gen yon pwazon
ladan. «Manyok matyotas», «manyok ti Kiba» se 'manyok dous' yo ye. Si
yon moun manje 'manyok anme’, li ka touye |. Yo pa manje manyok anme a
menm jan yo manje manyok dous la. Lé yo fin rache oubyen fouye manyok
anme a, yo graje |. Apre sa, yo tode | pou retire dlo a ki yon pwazon. Lé yo
fin tode |, yo konn pase | soley avan yo fé bobori (pwes) ak li. Si se fariny
ap fée ak li selman, yo mete | seche. Manyok anmé touye kochon. Dlo
manyok anme touye kochon. «bwa manyok.». Yo kapab itilize 'bwa manyok'
pou plan. «lanmidon manyok.» Yo sévi ak ‘lanmidon manyok' pou mete nan
rad. Le n ap pakouri istwa Ayiti, nou we kijan manyok te enpotan pou

Endyen yo. Se ak li yo te konn fe kasav (kasab), doukounou (bobori, pwes),



boy (dounmbrey). Le n ap gade tou nan anpil rakwen an(n) Afrik kote ki
gen sechrés, manyok tré enpotan kom manje. Yo itilize | menm jan nou
itilize | Ayiti. Anpil kote Ayiti, se «farin manyok» yo itilize pou fé labouyi
pou timoun. [Jilyen ap fé yon kove pou ede | 'rache manyok'.]. [Kochon an
'rache manyok' yo.]. 2. Tem ki vin pran yon dimansyon politik apre
dechoukay 1986 la. Monseye W. ROMULUS (natifnatal Jeremi) te itilize |
nan yon diskou; depi lé a, li rete nan lang kreyol la. Li te fé referans a
magouye ki T ap dirije yo pou te kraze sa. 'rache manyok': netwaye tout sa
k pa bon; kraze kite sa. Apre, anpil moun te vin itilize fraz sa a. Se konsa
li vin popilé. 'rache manyok' nan eleksyon. [Fok jal la ‘rache manyok' lil].

[Fok magouye yo ‘rache manyok' yo nan eleksyon an! ]

27. RECHOUKE: (v.tr.). repran yon moun ki te revoke, kase nan yon travay.
|| dechouke. [Ansyen direkté a te dechouke msye men nouvo a ‘rechouke’

l.]. [Yo 'rechouke’ anpil magouye nan travay leta yo apré koudeta a.]

28. SE PA POU LAJAN NONL!: (fr.). Youn nan eslogan Jean-Bertrand
Aristide te itilize pandan kanpay prezidansyél li (oktob - desanm 1990).
Dabitid, le gen kanpay elektoral Ayiti, anpil kandida konn ap eseye bay kob
anba pou pep vote yo. Depi Aristide te komanse kanpay prezidansyel li,
majorite moun te gentan sipote | san | pa t ba yo yon peni, diferan de jan
sa abitye fet. Malgre kék kandida nan eleksyon 1990 la t ap eseye achte
konsyans pép la ak lajan, pep la te vin rekonét magouye sa yo. Yo panse yo

te ka lolo pep la ak kob oubyen tafya. ['Se pa pou lajan non!* ]

29. TI WOUJ: (n.). Non jwet yo bay (jal) NANFI. Msye se yon grimo tou.

['Ti Wouj' renmen ti gwog li epi | toujou nan fi.]

30. VOYE AYITI MONTTE: (fr.). Fraz ki vin popilé an 1991 Apre prezidan
Jean-Bertrand Aristide pran pouvwa a. Peyi a fe pran nan yon blokis
finansye totalkapital. Anpil peyi ki fe pwomet yo ta pral bay eéd pa t kenbe
pwomes yo. Pep souvren an te voye eslogan sa a monte pou te chofe
dizyem depatman an pou | te kapab pote tout konkou posib bay Ayiti. Anpil
komite V.O.A.M (Voye Ayiti Monte) te kanpe nan dizyém depatman an.
Abreviyasyon V.O.A.M nan pwonse «vwa m» ki vin ba li yon lot
siyifikasyon: se vwa pa m. Donk, Ayiti fande vwa chak moun ki voye |
monte. [Ayisyen konsekan ap 'voye Ayiti monte'; Ayisyen magouye ap voye
Ayiti desann.]. 'Vwa m' se vwa pa m, se vwa pa ou, se vwa pa nou, se vwa
tout dizyém depatman an. [Ann 'voye Ayiti monte' pou | ka kenbe eskanp

figi I']

31. WOULO KONPRESE: (fr.). Fraz ki refere a kék gwoup ekip solid ki t
ap dechouke apre 7 fevriye 1986. ['Woulo konpresé' a deyo; se pa ni de ni
twa se yon dechoukay yo pral fe.]. 2. Fraz ki refere a ekip meriken an ki t
ap jwe han «konkakaf feminen» An(n) Ayiti (an 1991 sou gouvénman
lavalas la). Ekip sa a bat tout It yo; se li k te chanpyon. [Nanpwen yon

ekip ‘'woulo konprese' a pa t bat nan konkakaf feminen 91 lan.]

32. ZENGLENDO: (n.). Vole, ekip vole ame ak zamfannfwa, kriminel,
atoufe k ap kraze-brize nan peyi Ayiti apre Janklod DIVALYE kraze rak.
Se yon rezo san pitye, yon rezo byen monte ki difisil pou enfiltre.
[«Reseau sans pitié» se yon kokenn fim ayisyen sou ‘zenglendo’ Patrick
Jerome reyalize.]. ['Zenglendo' yo antre nan kay la, se sa yo bliye yo pa

fe.]. [Sezon sechrés Ayitise yon woman ki pale anpil de ‘zenglendo’.]

(© E. W. Védrine)

